
Скопје, 5 јуни 2013 г.
Конференција по повод презентација на проектот финансиран од Европската Унија 

„Органско земјоделско производство и заштита на квалитетот на земјоделските производи“ 
На 6-ти јуни 2013 г. во 11 ч. во просториите на ЕУ Инфо центарот се одржа конференција по повод презентација на проектот финансиран од Европската Унија „Органско земјоделско производство и заштита на квалитетот на земјоделските производи“. 

На настанот поздравни говори упатија: 
Н.Е. Г.дин Аиво ОРАВ, Шеф на Делегацијата на Европската Унија
Г.дин Љупчо ДИМОВСКИ, Министер, Министерство за земјоделство, шумарство и водостопанство (МК)
H.E. Г.дин Фабио КРИСТИЈАНИ, Амбасадор (ИТ)
Г.дин Марио МОНТАНАРИ, Проектен лидер од земјата – членка, Генерал директорат за земјоделство, економија на рибарство, дивина и управување со лов, Регион Емилија – Ромања (ИТ)
Г.ѓа Маја ЛАЗАРЕСКА, Проектен лидер од земјата – корисник, Сектор за Европска Унија, МЗШВ (МК)
Главната цел на Твининг проектот финансиран од Европската Унија „Органско земјоделско производство и заштита на квалитетот на земјоделските производи“ е да придонесе кон развојот на земјоделскиот сектор во земјата преку зајакнување на институционалните и административните капацитети за земјоделство и преку спроведување на политиката за рурален развој. 

За постигнување на оваа цел, Министерството за политки на земјоделство, прехрана и шумарство на Италија (МиПААФ) ќе помогне за дополнително зајакнување на националните и регионалните капацитети кое е неопходно за пристап кон Европската Унија. Понатаму, проектот ќе овозможи поддршка за пазарно-ориентираните реформи и развојот на секторот во делот на органското земјоделско производство и националната политика за заштита на квалитетот согласно законодавството на Европската Унија. 
За време на реализацијата на проектот, италијански експерти ќе направат анализа на институционалните потреби, ќе ги идентификуваат производите соодвенти за заштита и ќе ги регистрираат врз основа на различни критериуми: економски аспект, обем на производство, маркетинг потенцијал, заштита на традиционалните аспекти и заштита на биодиверзитетот. Со цел спроведување на овие активности, меѓународните експерти ќе бидат вклучени во работилници, обуки и работни средби.
Во делот на заштита на квалитетот, ќе биде имплементиран целосен систем за развој и заштита на земјоделските и прехранбените производи (ЗОП – Заштитена ознака за потекло, ГТС – Гарантиран традиционален специјалитет, ЗГО – заштитена географска ознака), поттикнување на разновидноста и додадена вредност на земјоделското производство, во корист на земјоделците, преработувачите и потрошувачите. 
Во делот на oранското земјоделство, целта е да се формира стручен орган за спроведување и дополнителен развој на законодавството и на соодветната институционална структура заради размена на информации, контрола, сертифицирање и надзор врз органското производство. Понатаму, проектот финансиран од Европската Унија ќе овозможи формирање и наобразба на човечките ресури во рамките на Државната фитосанитарна лабараторија заради спроведување на соодветните испитувања поврзани со органското земјоделско производство и ќе помогне за креирање на целосно функционален Регистар за органско производство и соодветна процедура на регистрирање.  

Проектните активности ќе бидат спроведени во периодот од април 2013 г. до мај 2014 г., со вкупен буџет од околу 700.000 евра.

